
公开组 季军  《离开才能回来》 

 

 

Gigi (独白): 

我叫 Gigi，啱啱喺英国读完书返嚟。呢度系我屋企，我住喺坪石村黄石

楼。 

 

哥哥： 

喂，行咁快做咩啫？你都无锁匙㗎啦。借过啦！ 

 

Gigi (独白): 

呢个系我阿哥。平时我做咩，佢都窒头窒势。不过，我都知佢好钖我慨，

系无讲出口咋嘛。其实我都有件事无讲出口。 

 

Gigi： 

你记唔记得呢，之前麦乐鸡嗰单嘢呀？ 

 

哥哥： 

唔记得喎。 

 

Gigi： 

你不嬲记仇㗎喎。 

 

哥哥： 

我咁小气㗎咩？ 

 

Gigi： 

你咁大方㗎咩？ 

 

哥哥： 

哈...... 

 

哥哥： 

喂？做咩呀？ 

就返到嚟喇喎，你而家先叫我去买嘢食？ 

喂，你唔好玩啦！ 

好喇，怕咗你...... 

 



哥哥： 

喂，你去边呀？ 

 

Gigi： 

我约咗 Friend 呀，你咁迟。 

 

哥哥： 

喂！你叫我买㗎喎。 

 

Gigi： 

咁我就嚟飞啦嘛。 

 

哥哥： 

我唔理呀，你点都要攞走佢呀！ 

 

Gigi： 

Sorry！ 

 

哥哥： 

唔记得话你知，隔离屋陈师奶搬走咗啦喎。 

 

Gigi： 

吓？仲以为今次返嚟可以见到佢添...... 

 

哥哥： 

人哋中咗六合彩呀嘛。 

 

Gigi： 

咁住得好地地，中咗六合彩又点解要搬走呀？ 

 

哥哥： 

公屋慨资源系要留俾有需要嘅人嘅。咁如果你系有钱人嘞，咁咪要搬走

啰。 

 

Gigi： 

咪住先，咪住先......我之前细个度高嗰啲纹呢？ 

 

 



哥哥： 

房署每几年会做一次翻新㗎。你嗰啲无晒㗎啦！ 

 

Gigi： 

吓？仲有我以前细个同男朋友写过啲嘢呢？ 

 

哥哥： 

咩男朋友话？写咩嘢话？你个衰妹咁细个学人拍拖？喂，呀妈！有新闻

听呀！ 

 

Gigi： 

你唔好同呀妈讲啦！ 

 

哥哥： 

咁大单新闻好难唔讲慨。 

 

Gigi： 

最多我请你食麦乐鸡嘞。 

 

哥哥： 

我钟意食热香饼多啲喎。 

 

Gigi： 

咁我请你食热香饼加早餐。 

 

哥哥： 

一个星期。 

 

Gigi： 

一个星期。 

 

哥哥： 

不过你起到身先算啦。 

 

Gigi： 

我一定起到㗎喎。 

 

 



哥哥： 

如果你咁乖慨话，我都可以唔讲慨。 

 

Gigi (独白)： 

曾经离开过成长慨地方，先识得用另一个角度去睇。就算去到几远，我

都总会返嚟，返嚟呢个充满回忆同人情味慨家。 

 


